
ABSTRAK

Penyelidikan eksperimen kuasi ini bertujuan mengkaji kesan Modul Kemahiran Asas
Menolong (KAM) terhadap pengetahuan dan kemahiran asas menolong Pembimbing
Rakan Sebaya (PRS). Modul ini dibina berdasarkan Model Kemahiran Asas
Menolong Tindall, manakala Model Russell digunakan sebagai model pembinaan
modul KAM. Kajian ini merupakan kajian eksperimen reka bentuk ujian pra dan
ujian pos kumpulan rawatan dan kumpulan kawalan secara rawak. Seramai 83 orang
subjek dipilih memasuki dua jenis kelompok rawatan iaitu Kelompok Rawatan
Kumpulan Kecil (KRKK), Kelompok Rawatan Kumpulan Besar (KRKB) dan satu

kelompok kawalan (KW). Subjek rawatan KRKK ialah 26 orang PRS dibahagikan
kepada tiga kelompok kecil (Rla=9, Rlb=9, Rlc=8), KRKB seramai 29 orang PRS
dalam satu kelompok besar (R2=29) dan satu kelompok kawalan (KW=28). Subjek
kelompok rawatan KRKK dan KRKB mengikuti sembilan sesi rawatan yang
dijalankan secara mingguan. Data dianalisis menggunakan analisis deskriptif,
ANCOVA, MANCOVA dan Post Hoc jenis Tukey pada aras signifikan .05. Dapatan
kajian menunjukkan secara deskriptif Modul KAM berkesan dalam meningkatkan
pengetahuan dan kemahiran asas menolong subjek kumpulan rawatan berbanding
kumpulan kawalan. Analisis inferensi menunjukkan secara signifikan modul KAM
berkesan dalam meningkatkan pemboleh ubah bersandar pengetahuan dan kemahiran
asas menolong kelompok rawatan berbanding kumpulan kawalan yang tidak
menggunakan modul KAM. Ujian Post Hoc jenis Tukey menunjukkan jenis
kelompok rawatan KRKK dan KRKB sama berkesan dalam meningkatkan
pengetahuan dan kemahiran asas menolong. Kajian ini juga mendapati faktor jantina
dan faktor pilihan (sukarela atau dipilih) tidak mempengaruhi kesan rawatan.

Kesimpulan daripada kajian menunjukkan penggunaan modul KAM telah
meningkatkan pengetahuan dan kemahiran asas menolong PRS. Implikasi kajian ini
memberi sumbangan terhadap perkhidmatan bimbingan dan kaunseling terutamanya
perkhidmatan menolong di sekolah menengah.

THE EFFECT OF BASIC HELPING SKILLS MODULE TOWARDS
KNOWLEDGE AND BASIC HELPING SKILLS AMONG

PEER GUIDANCE FACILITATORS

ABSTRACT

This study employed a quasi experimental research aimed to investigate the effect of
Basic Helping Skills Module towards knowledge and basic helping skills among peer
guidance facilitators (PRS). This module was developed based on Tindall's Basic
Helping Skills Model where as Russel's Model was used as KAM Module
construction. Quasi experimental research of pre test-post test randomize control
group design were used as this research conceptual framework. To test the
effectiveness of the module, the study was conducted to a total of 83 subjects, who
were selected to participate in two types of treatment groups that were Small
Treatment Group (KRKK), Large Treatment Group (KRKB) and one control group
(KW). The KRKK treament subjects of 26 PRS were divided into three small groups
(Rla=9, Rlb=9, Rlc=8), KRKB which comprised 29 PRS in one big group (R2=29)
and one control group (KW=28). KRKK and KRK.B treatment group subjects
attended nine treatment sessions weekly. The data were analysed using descriptive
analysis, ANCOVA, MANCOVA dan Post Hoc Tukey type at .05 significant level.
The descriptive findings indicated that the module was effective in enhancing the

knowledge and basic helping skills of the treatment group as compared to the control
group. The inferential statistical analysis showed that there was a significant effect
of the KAM module on knowledge and basic helping skills in increasing the

dependent variables of knowledge and basic helping skills compared to the control
group which did not use KAM Module. Tukey's Post Hoc Test indicated that the
treatment groups, K.RKK and KRKB were both effective in improving knowledge and
basic helping skills. However, the research findings also showed that gender factor
and optional factor (volunteer or selected) did not affect the treatment. It can be
concluded that the usage of the KAM Module helped to improve the peers guidance
fasilitators knowledge and basic helping skills. The implication of this research
would contribute towards guidance and counseling services, especially in helping
service in secondary schools.

BABI

PENDAHULUAN

1.1 Pengenalan

Kajian yang dijalankan ini bertujuan mengkaji kesan Modul Kemahiran Asas

Menolong (KAM) terhadap pengetahuan dan kemahiran asas menolong Pembimbing

Rakan Sebaya (PRS) tingkatan empat. Modul KAM dibina bagi mengajar dan melatih

kemahiran asas menolong kepada PRS. Modul KAM (KAM) dibina berdasarkan

Model Kemahiran Asas Menolong Tindall (1985, 1989, 1995,2008), manakala Model

Russell (1974) digunakan sebagai model pembinaan modul KAM. Model Tindall

(1985, 1995, 2008) mengandungi lapan konstruk kemahiran asas menolong iaitu

memberi perhatian, empati, merumus, menyoal, ketulenan, asertif, konfrontasi dan

mengatasi masalah. Menolong adalah satu perlakuan yang telah wujud sejak manusia

berada di muka bumi ini. Manusia tidak dapat hidup dengan sempurna tanpa

pertolongan daripada orang lain. Menolong tidak tertumpu kepada penolong-

penolong professional sahaja. Dalam hubungan ini, apa sahaja tahap umur sekali pun,

seseorang itu boleh memberi pertolongan. Menolong dalam kaunseling merupakan

satu tugas yang penuh dengan etika dan kemahiran, (Abdul Malek, 2003).

Perkhidmatan PRS adalah perkhidmatan menolong dan perbuatan yang mulia. Sifat

menolong terkandung dalam maksud ayat Surah AI-Asr, "demi masa, sesungguhnya

manusia berada dalam kerugian, kecuali mereka yang beriman dan beramal soleh, dan

juga mereka yang saling tolong-menolong atas kebenaran, dan saling tolong

menolong atas kesabaran,". Menurut Aziz Salleh (2007), Rasulullah s.a.w pemah

bersabda "sesiapa yang melapangkan diri seseorang mukmin yang sedang dalam

kesusahan atau menolong seorang mukmin yang teraniaya nescaya dia akan

diampunkan dosanya."

1.2 Latar belakang kajian

Pembimbing Rakan Sebaya adalah seorang penolong dan merupakan pemimpin

negara pada masa akan datang. Keistimewaan PRS adalah, mereka belajar dan dilatih

dengan kemahiran asas menolog sebelum mereka secara rasmi menjadi PRS.

Pengetahuan dan kemahiran asas menolong yang diperolehi ini akan menjadikan

mereka seorang pemimpin dan seorang penolong yang memahami perasaan rakan

sebaya mereka. Terdapat banyak faktor kenapa perkhidmatan PRS diikriraf sebagai

fokus keempat dalam perekayasaan perkhidmatan bimbingan dan kaunseling (KPM,

2013) di sekolah-sekolah dan diwajibkan penubuhannya di setiap sekolah rendah dan

sekolah menengah di Malaysia. Ini adalah kerana mereka menawarkan perkhidmatan

menolong kepada rakan sebaya mereka.


